
For citation: Dilshod Tokhtasinov, SOURCE ANALYSIS OF THE AREAS BETWEEN NORIN
AND KARADARYA AND ARCHAEOLOGICAL STUDY OF THE UCHTEPA-2 MONUMENT.
Look to the past. 2023, Special issue 1, pp.159-169

ANNOTATSIYA
Ushbu maqolada Farg‘ona vodiysida joylashgan Miyon Rudon  muzofoti tarixining
manbashunoslik va tarixshunoslik tahlili, Uchtepa Bulogmozor majmuasi «Uchtepa-2» ob’ektining
tarixiy lokalizatsiyasi, tabily geografik joylashuvi, Uchtepa arxeologik yodgorliklar tarixiy
topografiyasi, yodgorlikda o‘tkazilgan arxeologik izlanishlar, yodgorlikka tashlangan shurf va
transheya, keyinchalik keng ko‘lamda olib borilgan arxeologik izlanishlar haqida ma’lumotlar
berilgan. Arxeologik qazuv ishlari va topilmalari orqali «Uchtepa-2» ob’ekti antik va ilk o‘rta asrlar
otashparastlik ibodatxonasi ekanligi yoritilgan.

Kalit so‘zlar: Uchtepa Bulogmozor, arxeologiya, topografiya, yodgorlik, antik davr, ilk o‘rta

asrlar, Haylom, Miyon-rudon, Farg‘ona vodiysi, Norin daryosi, shurf, transheya.

Junmmox TyxracuHos,

HamaHnraHnckuii rocy1apCTBEHHBIM YHUBEPCUTET
0a30BBIN JOKTOPAHT KadeIpbl apXeoJoTun
dilshodtoxtasinov2202@gmail.com

HUCTOYHHUKOBBIA AHAJIN3 PAHOHOB MEXJTY HOPUHOM U KAPAJIAPBEN
N APXEOJIOT'MYECKOE U3YYEHUE NTAMATHUKA YUYTEIIA-2

AHHOTALUA

B nanHO# TOocygapcTBEHHOW MCTOYHUKOBEACHUE U UCTOPHOrpAadUUYSCKUN aHAIN3 UCTOPHH
Musina PyJoHCKOW TPOBHHIMH, PACHOJIOKEHHOW B DepraHcKoil [0JIMHE, HCTOPUYECKOU
JOKAJIM3allMM  YUTENUHCKOTO  OYyJIOKMO30pCKOro  KOMIUIekca — «YuyTema-2»,  HpHAPOHO-
reorpapuuecKoro MECTOHAX K ICHHSI, ICTOPUIECKON Tonorpaduu YUYTEIHMHCKAX apXEOJIOTHIEeCKUX
MaMSATHUKOB, TIPOBENIEHBl apXCOJIOTHUECKUE HMCCIICOBAaHUSA. B MaMATHUKE, mypd, OpOIICHHBINA B

MaMSITHUK U TpaHxeH, coobmaercs o 0oyiee MO3IHUX OOIMMX apXeOoJIOTHIECKUX packomnkax. [Tytem
apXEOJIOTUYECKUX CKOTIONOK M HAaXOJOK OBLIO BBISBIECHO, YTO OOBEKT "YuTema-2" mpencraBiser
co00i1 OrHETIOKJIOHHBIHN XpaM JIpeBHOCTU U pHEro CpeTHEBEKOBbSL.

KuaroueBbie ciaoBa: Yuena bymakmaszap, apxeonorusi, tonorpadus, mamsrtb, JPEBHOCTb,
paHHee cpelHeBEeKOBbe, XaiinaMm, MusiH-pyioH, @epranckas nonvHa, peka Hopun, mypd, Tpanmies.

Dilshod Tokhtasinov,

Namangan State University
Department of Archaeology

basic doctoral student
dilshodtoxtasinov2202@gmail.com

SOURCE ANALYSIS OF THE AREAS BETWEEN NORIN AND KARADARYA AND
ARCHAEOLOGICAL STUDY OF THE UCHTEPA-2 MONUMENT

ABSTRACT
In this article, source studies and historiographical analysis of the history of the Miyan Rudon
province located in the Fergana Valley, historical localization of the Uchtepa Bulogmozor complex
"Uchtepa-2", natural geographical location, historical topography of Uchtepa archaeological
monuments, archaeological research carried out in the monument, the pit in the monument and
trenches, later extensive archeological excavations are reported. Through archaeological excavations
and findings, it was revealed that the object "Uchtepa-2" is a fire-worshipping temple of antiquity and
the early Middle Ages.
Index Terms: Uchtepa Bulakmazar, archeology, topography, monument, antiquity, early
Middle Ages, Hailam, Miyan-rudon, Fergana valley, Norin river, pit, trench.

1. Dolzarbligi:

Markaziy Osiyoning janubiy mintaqasi xalqglari tarixi, madaniyati, ma’naviy olamida milodiy I
ming yillikning so‘nggi choragidan boshlab islom dini tarqalishi munosabati bilan tub burilish ro‘y
berdi. Qadimiy zardushtiylik, buddaviylik, tangrichilik, shuningdek barcha ibtidoiy ishonch va
ibtidoiy diniy garashlar barham topdi. Mintagada islomga qadar erishilgan yuksak sivilizatsiya
jarayonlari darajasi hamda ilmiy va empirik bilimlar islom davrining musulmon renessansi sharoitida
transformatsiyalashib borishi barobarida islom dinining o‘ziga xos Markaziy Osiyocha talqini yuzaga
keldi. Bu jarayon islom aqidalariga zid bo‘lmagan holda, tarixiy an’anaviy urf-odatlar, turmush
madaniyati bilan bog‘liq holatlarda amal gilinadigan rasm-rusumlar, ekologik madaniyat islom dini
qobig‘ida talqin etish orqali kechdi. Ayni shu murakkab o‘tish davrida unutilishga mahkum etilgan
diniy - mafkuraviy va ma’naviy umumbashariy qadriyatlar, hatto tarixiy tafakkur qiyofasiga ham
islom dini ruhi singib bordi. Bugungi global intensiv iqtisodiy, madaniy, ijtimoiy munosabatlar
mintagamiz tarixining islomgacha davri, unda kechgan madaniy, diniy-mafkuraviy va ma’naviy
qarashlar rivoji va tendensiyalarini chuqur, atroflicha o‘rganishni jiddiy zaruriyatga aylantirmoqda.
Bu masala mintagamiz xalqlari uchun tarixiy madaniy jarayonlar mushtarakligini ochib berishda
muhim va yangi ilmiy xulosalar berishi shubhasiz. Mazkur masalalar jahon tarixshunosligida o‘z
echimini tugal topgan emas. Ayniqgsa, arxeologik yodgorliklar materiallari asosida madaniy,
ma’naviy, mafkuraviy masalalar nihoyatda kam o‘rganilgan. Binobarin, arxeologlar turli ob’ektlarni
o‘rganish asnosida aksariyat hollarda topilmalarga funksional baho berish masalalarida taxminiy
mulohazalar doirasida qoladilar. Holbuki, arxeologik yodgorliklarning funksiyalari shunchaki
maishiy masalalardan ko‘ra kengroqdir. Ularda o‘tmish ajdodlarning ma’naviy hayoti, madaniy
darajalari, diniy mafkuraviy qarashlari ham mujassamdir.

“Moviy osmon” ostidagi muzeyga aylantirishga rejalashtirilgan Namangan viloyati Norin
tumani hududidagi “Uchtepa-2” Bulogmozor arxeologik yodgorligi materiallari Miyon Rudon
muzofotini o‘rganish uchun arxeologik jihatdan birlamchi manba bo‘lib xizmat qiladi. Ushbu ob’ekt
Farg‘ona vodiysi uchun otashparastlik va boshqa diniy qarashlar tarixini o‘rganish uchun favqulodda

yangi ma’lumotlar bermoqgdaki, bular vodiy tarixida diniy, ma’naviy, mafkuraviy munosabatlar tarixi
uchun yangi sahifa ochadi, deyishga asos beradi. Bu ob’ektning turfa xil diniy kult predmetlari va
ko‘p sonli altar- o‘choqlari, qora tosh kultiga topinish mabuda va sanamlari, toshga ishlangan
musavvirlik san’atining namunalari, ibodatxonaning original planirovkasi va boshqa omillar
tomoshobin e’tiborini o°ziga tortuvchi ichki va xorijiy turistik marshrut tashkil etishni taqozo etadi.

Bu hol muzofot hududlarini Respublika va xalgaro turizm ob’ektlari qatoriga kiritish imkonini
beradi. Bu o‘ta muhim masalani hal qilish O‘zbekiston Respublikasi Prezidenti Sh. M. Mirziyoevning
Respublikada ichki va xalqaro turizmni rivojlantirish masalalariga qaratilgan farmonlari va bu
sohadagi hukumat garorlari ruhiga aynan mos tushadi.

2.Metodlar:

Magqolada tarixiylik, ilmiy holislik va obyektivlik tamoyillariga to‘la amal qilgan holda, ilmiy
muammoni o‘rganish va tahlil qilishda tarixiy-falsafiy uslublardan, ya’ni analiz va sintez,
tizimlashtirish, mavhumlikdan murakkablikka intilish, tarixiylik va mantiqiylik, qiyosiy solishtirish
metodlardan foydalanildi. Ushbu usullar maqolaning mavzusining ilmiy-metodologik asoslarini
tashkil etdi.

3.Tadqiqot natijalari:

Hozirgi kundagi Norin va Qoradaryo oralig‘ida joylashgan maskan o‘rta asarlardagi birlamchi
manbalarda “Miyon Ruvzan”, “Miyon Ruzan”, “Miyon Rudon”, “Ikki suv orasi” kabi nomlar bilan
nomlangan (1-rasm).

Tadqiqotchi R. T. Xudayberganov Istaxriyning “Kitab al-masolik val-mamolik™ asarini tadqiq
etar ekan, qimmatli ma’lumotlarni qo‘lga kiritdi. Jumladan, u arab tilidagi Miyon Rudon tarixiga oid
manbalarni qiyosiy tahlil qildi: “Miyon Ruzan (Istaxriy matnlarida), Muqaddasiy uning nomini
“Miyon rudiyya” shaklida qayd etgan [6:182]. Bu nom fors tilida daryolar orasi ma’nosini bildiradi”.
Bu viloyatning turkcha nomi “Ikki suv orasi” [5:491]. bo‘lgan. Chunki, u Norin va Qoradaryo orasida
joylashgan. ...Miyon Ruzan daryolar orasidagi shahar, qishloglari ko‘p, boshqa nomi Xaylam. Miyon
Ruzan tuman nomi, qasabasini Xaylam deyishadi.[7:16].

“...Miyon Ruzan viloyatining bosh shahri Xaylom. Shaharning nomi Xaylom shahrining
mabhalliy hukmdori Xayr ibn Abul Xayr bilan bog‘liq bo‘lishi ham mumkin. Xayr ibn Abul Xayr —
Xaylom shahrining mahalliy hukmdori” [6:317].

Kichik Osiyolik tarixchi Yoqut al Hamaviy esa, “Mo‘jam al-Buldon” (shaharlar lug‘ati) asarida
quyidagi ma’lumotlarni beradi: “Xaylom shahriga islom olamining birinchi xalifasi bo‘lgan Abu
Bakr As Siddiq avlodlaridan el (ouse (n siza (0 desa O sl (e (8 s iyl Ash Sharif
Hamza ibn Ali bin al-Muhsin bin Muhammad bin Ja’far bin Muso al Haylomiy nisbatlanadi. Ash
Sharif Hamza faqih fozil bo‘lgan muhaddis. Roviylardan hadis rivoyat qilgan. U ham roviylarga xadis
aytgan”. [6:182,317].

Shuningdek, muallifi noma’lum “Hudud ul olam” asarida ham Haylom haqida tegishli
ma’lumotlar uchraydi: “Xatlom-shaharcha, Xuroson amiri Nasr ibn Ahmad shu erda tug‘ilgan ekan”
[7:16].

Shuni ham e’tiborga olish lozimki, Miyon Rudon tarixiy muzofoti masalalari xorij
tadqgiqotchilarining asarlarida alohida tadqiqot ob’ekti bo‘lgan emas. Ammo, xorijiy manbashunos
olimlar O‘rta Osiyo tarixiga oid ilmiy manbalarni tadqiq qilish jarayonida bevosita Xaylom okrugi
(Miyon Rudon) masalalariga ham e’tibor qaratganlar. Shulardan biri gollandiyalik olim, Leyden
universitetining professori Gue (Goeje), Mixael Yan de hisoblanadi (1836-1909 yy). 1886 yildan
Rossiya Fanlar Akademiyasining muxbir a’zoligiga qabul gilgan olim o°‘z ilmiy izlanishlarida al-
Istaxriy, Ibn Xavkal, al-Muqaddasiy, Qudoma, Ibn Xordodbex, Ibn Rushd va boshqgalarning arab
tilidagi tarixiy asarlariga sharhlar yozib, tadqiqotlar olib borgan [9:25].

Shuningdek, o‘rta asr qo‘lyozmalarini o‘rgangan xorijlik olimlardan Tishner [12:31-80], Foret
[10], Lure [11:22-29], Chabbi [8:493-506] oz tadqiqotlarida Farg‘ona vodiysidagi, xususan Xaylom
muzofotidagi aholi punktlariga ham to‘xtalib o‘tganlar.

Farg‘ona vodiysida arxeologik tadqiqotlar XIX asr oxirlaridan boshlab dastlab soha
ishqibozlarining kuzatuvlari va ilk tadqiqotlari shaklida, so‘ngra sovet davrida ilmiy asosli

izlanishlari davri sifatida ikki asosiy bosqichga bo‘linadi. Boshlang‘ich davrlarda arxeologik ishlar
tavsifiy, so‘ngra tashkiliy qazishmalar shaklida borgan edi.

Farg‘ona vodiysining o‘rganilishi ham boshqa hududlar singari umumiy Turkiston o‘lkasining
tabity boyliklariga qiziqish tufayli boshlandi. Bu hudud XIX asrning 70-yillaridan boshlab, asosan,
biologlar, geograflar, geologlar tomonidan tadqiq qilindi. Tabiatshunos olimlardan
A.P.Fedchenko[26:177] va A.F.Middendorf [27:300] lar o‘z Farg‘ona vodiysiga qilgan
ekspeditsiyalarida bir qator arxeologik yodgorliklarni qayd etib o‘tgan.

XIX asrning oxirlarida tarixchi N.I. Veselovskiy Farg‘ona vodiysiga sayohatini amalga oshirdi.
Aynan shu vogeadan Farg‘ona vodiysini maxsus arxeologik o‘rganish jarayoni boshlandi. 1930-1934
yillarda Norin daryosida GES qurilishi boshlanishi bilan. B. boshchiligida yirik arxeologik
ekspeditsiyalar olib borildi. Lekin. Latynin [28:120-150], bu keyingi tadqiqotchilarning arxeologik
tadqgiqotlariga turtki berdi. Mintaganing antik davr va o‘rta asrlar tarixnavisligi M. E. Masson [29:52-
54] , T. G. Oboldueva[30:29-32], A. N. Bernshtam tadqiqotlarida ancha keng yoritilgan [31: 346],
M.E. Voronts [34: 60-61], V. L. Sprishevskiy [35:17], S. S. Sorokin [36:134], Yu. A. Zadneprovskiy
[18:328], Yu. G. Chulanov [38:197-206], N. G. Gorbunova [40:16-34] va boshqalar. Bundan tashqari,
Farg‘ona vodiysi arxeologiyasi rivojiga akademik A.P.Okladnikov, akademik A.Asqarov, akademik
O‘.Islomov, arxeolog N.G.Gorbunova, akademik B.A.Litvinskiy, arxeologlar V.A.Bulatova,
[.Axrorov, M.Isamiddinov kabi olimlar katta hissa qo‘shganlar.

N.G.Gorbunovaning vodiy arxeologiyasiga qo‘shgan hissasi katta. Olimaning faoliyat doirasi
kengligi bilan ajralib turadi. Bular dehqonchilik madaniyati genezisidan tortib, ilk qo‘rg‘onlar,
shaharlar, turmush anjomlari, xususan, sopol buyumlar va ularning ishlov texnologiyasi hamda
bezash usullari, metal buyumlar va ularning funksional tahlili, qo‘rg‘onlar, qabristonlar va boshqalar
[13].

Akademik A.A.Asqarovning oltmish yildan ortiq ilmiy faoliyati O‘zbekiston arxeologiyasi
taraqqiyotida alohida sahifadir. Olim kashf etgan madaniyat majmualari, jumladan, Buxoro,
Surxondaryo, Toshkent, Farg‘ona vodiysi kabi tarixiy madaniy mintaqalarda bronza, antik davr, ilk
o‘rta asrlarga oid ko‘plab arxeologik yodgorliklarda olib borgan tadqiqotlarining muhim
yo‘nalishlaridan biri yodgorliklarning ma’naviy-madaniy, diniy tafakkur bilan bog‘liq jihatlari bo‘lib
kelgan [1:112; 2:44; 3:231; 4:660]. Bu xulosalarning esa bizning mavzuyimiz uchun ahamiyati
birlamchi darajadadir.

Norin va Qoradaryo oralig‘i Miyon Rudon muzofoti arxeologik yodgorliklarining to‘liq tavsifi
va tasnifini yaratish natijasida quyidagi natijalarga erishiladi:

-“Uchtepa 2 Bulogmozor” otashparastlik ibodatxonasi arxeologik yodgorligining madaniy
qatlamlari va mintaqadagi boshga yodgorliklar majmui misolida Norin va Qoradaryo oralig‘ida
mil.avv. 1-ming yillik o‘rtalaridan boshlab kechgan urbanistik jarayon mohiyatini ochib berish;

-Murakkab reja asosida barpo qilingan “Uchtepa 2” Bulogmozor arxeologik yodgorligining
funksional mohiyatini aniqlash;

-Yodgorlikda ochilgan 50 dan ortiq altar-o‘choqlar, 20 dan ortiq tosh altar-qurilmalar, 10 ga
yaqin dafinalar va ularning guruh-guruh, yonma-yon, asosan bir sathda joylashgan manzarasidan
kelib chiquvchi mohiyatini ochib berish va bu orqali yodgorlikda kechgan ijtimoiy hayotning
xususiyatlariga kirib borish;

-“Uchtepa 2” Bulogmozor otashparastlik ibodatxonasi misolida Miyon Rudon muzofoti
aholisining diniy dunyoqarashi xususiyatlarini o‘rganish;

-Olov kulti va bu bilan bog‘liq ehtimollik asosida Farg‘ona vodiysida diniy qarashlar,
ma’naviy-madaniy hayot dinamikasini o‘rganish;

-Miyon Rudon muzofoti yodgorliklari bo‘ylab va o‘rta asr manbalari bo‘yicha Xaylamiy
atalmish ushbu hudud aziz-avliyolari hamda allomalar qadamjolari bo‘ylab arxeologik hamda ziyorat
turistik marshruti loyihasini yaratish va Respublika turistik salohiyati rivojiga hissa qo‘shish.

Shuningdek, ushbu tadqiqot avvalo “Uchtepa 2 Bulogmozor yodgorligi misolida arxeologik
jihatdan mutlago o‘rganilmagan yangi tarixiy ob’ektni, uning tarixiy talqini haqidagi dastlabki
xulosalarni ilmiy istifodaga ilk bora olib kiradi. Miyon Rudon muzofoti arxeologik yodgorliklari

hamda Xaylomiy qadamjolar, ularning arxeologik va boshqa jihatdan tafsilotlari, tarixiy mohiyati va
ahamiyati ilk bora ochib beriladi.

Tarixiy obidalardan yig‘ilgan materiallar asosida mintaqada kechgan diniy hayot, uning xilma-
xil e’tiqod shakllari, shu jumladan gqadamjolar misolida islom dini bilan bog‘liq yodgorliklarning
islomgacha davr mafkuraviy genezisi islom dini orqali transformatsiyalashuvi masalasi ilk bora ilmiy
talqin etiladi.

O‘zbekiston mustaqillikka erishganidan buyon o‘tgan o‘ttiz yil davomida vodiyda olib
borilayotgan arxeologik tadqiqotlar metodologik jihatdan yangi davr islom sivilizatsiyasi uchinchi
davrining boshlanishi deb baholanishi mumkin.

So‘nggi yillarda vodiy arxeologiyasida yodgorliklarning tarixiy mohiyatini tushunishda yangi
gadamlar qo‘yilmoqda. Avvalo vodiy shaharsozlik va urbanistik turmush tarzi, jamiyatda mehnat
tagsimoti sohasidagi o‘zgarishlar masalalarida bir qator ilmiy xulosalar nazariy jihatdan o‘zini
oglamoqda. Masalan, intensiv sug‘orma dehqonchilik madaniyati rivojlangan vodiyda qadimiy
shaharlarning tub qatlamlari haqida tugal fikrlar olg‘a surilmay kelgan. Bugun esa, vodiy shahar
madaniyati tarixining ildizlari mil.avv. I ming yillik o‘rtalari va o‘sha ming yillikning so‘nggi
choraklari bilan belgilanishi mumkin bo‘lmoqda.

Ammo vodiyda keng ko‘lamli arxeologik qazishmalar olib borilishiga qaramay, arxeologik
yodgorliklar asosida diniy, ma’naviy, madaniy, ijtimoiy mafkuraviy tarixiy jarayonlar bilan bog‘liq
kuzatuvlar tizimli olib borilmagan. To‘g‘rirog‘i, bu muhim sohada arxeologik materiallar talqini
yaxlit shaklda qo‘yilgan emas. Bu kabi masalalar ilk o‘rta asrlarga oid ba’zi yodgorliklar misolida
umum arxeologik talqin doirasida ko‘rib chiqilgan. Masalan, Quva shahri xarobalarining buddaviy
diniy mohiyatiga oid chiqarilgan xulosalar bunga misol bo‘la oladi.

Tabiiy geografik joylashuvi. Farg‘ona vodiysi o‘zining geografik joylashuvi va tabily
qulayligi bilan qadimdan dehqonchilik va chorvachilik keng rivojlangan o‘lka bo‘lgan. Bu erda
Markaziy Farg‘onaning qum barhanlaridan tortib to Pomiru Tyanshan tog‘laridagi alp o‘tloglarigacha
uchratish mumkin. Norin va Qoradaryo suvlarining qo‘shilishidan vujudga kelgan Sirdaryo sharqdan
g‘arbga qarab Xo‘jand “darvozasi” tomon yo‘nalib, vodiyni ikkiga, janubiy hamda shimoliy
Farg‘onaga ajratgandek bo‘ladi. Janubda Turkiston —Oloy tog‘laridan, shimolda esa Chotqol-Qurama
tog‘laridan bir necha o‘nlab katta-kichik soylar Sirdaryo tomon yo‘nalib, ba‘zilari Sirdaryoga
qo‘shilib ketsa, boshqgalari bo‘lsa suvining ozligidan unga eta olmay adirlar orasida qolib ketadi. Bu
0°‘z navbatida o°ziga xos tabiiy sharoitga (mikroiglimga) ega bo‘lgan vohalar va vohachalarni vujudga
keltiradi [15:5]. Biz tadqiqot o‘tkazayotgan Uchtepa Bulogmozor majmuasi ham Farg‘ona vodiysi
Norin va Qoradaryo oralig‘ida, Namangan-Xaqqulobod avtomagistral yo‘lining chap sohilida
joylashgan (2-rasm).

Uchtepa Bulogmozor majmuasi dengiz satxidan 419 metr balandlikda, geografik jihatdan
qulay joyda joylashgan. Yodgorlikning shimol tomonidan Markaziy Tyanshandan boshlanuvchi
Norin daryosi (uning umumiy uzunligi 807 km) oqib o‘tadi.

Yodgorlik joylashgan hududning janubidan Sirdaryoning asosiy irmoqlaridan bo‘lgan,
Farg‘ona tizmasining janubiy-sharqiy va Oloy tizmasining shimoliy yon bag‘irlaridan boshlanadigan
Tar va Qorag‘ulja daryolarining qo‘shilishidan hosil bo‘ladigan Qoradaryo oqib o‘tadi. Bu daryolarga
to‘xtalib o‘tishimizdan magqsad, aynan yodgorlik joylashgan qishloq har ikki daryoga ham
chegaradosh. Shimolda Norin daryosi, janubda esa Qoradaryo. Aynan yodgorlik joylashgan hududni
biz ikki daryo oraligi deb bemalol aytishimiz mumkin. Bu ikki daryolarning shu hudud atroflaridan
o‘tganligi gadimdan bu erlik aholiga dehqonchilik qilish imkoniyatini bergan.

Arxeologik qazuv ishlari. Uchtepa Bulogmozor majmuasida dastlabki tadqiqot ishlari 1963-
yilda akademik A.Asqarov boshchiligida boshlandi. O‘sha paytda tepaliklarning yoshini aniqlash
magsadida “Uchtepa-1” yodgorligida stratigrafik shurf qazildi. Shurfning yuqori qatlamlarida ilk
o‘rta asrlar davri, pastki quyi qatlamlaridan antik davriga tegishli sopol parchalari chiga boshladi.
Shurf 2 metr chuqurlikkacha gazildi. Antik davr qatlamining yuqori qismidan qoramtir angobli sopol
parchalari, uning quyi qatlamlaridan tiniq qizil angobli sopol parchalari uchratila boshlandi. Shurf
materikkacha etkazilmay, qazishma ishlarining uchinchi kuni qazishma ishlarini to‘xtatishga to‘g‘ri
kelgan. Chunki, yodgorlikni shurflash shaxsiy tashubbus bo‘lib, uni davom ettirishga katta mablag’

sarflash zaruriyati va bunga davlat tomonidan rasmiy ruxsatnoma bo‘lishini talab qilar edi. Shundan
keyin oradan ancha o’tib, 2019-yil aprel oyidan boshlab Uchtepa-2 obyektida arxeologik qazuv ishlari
boshlandi. Bizgacha saglangan tepa maydoni taxminan 0,50 ga teng. Yuqorida takidlanganidek,
yodgorlikning tarixiy topografiyasiga ko‘ra, qazishma olib borilayotgan tepa aslida antik va ilk o‘rta
asrlarga tegishli qadimgi katta shaharning bir bo‘lagi bo‘lgan. Uning asosiy qismi sobiq sovetlar
davrida tekislanib, ekinzorlarga o‘g‘it, atrof aholiga tomorga er uchastkasi qilib bo‘lib berib
yuborilgan. Bizgacha saglangan tepa maydoni taxminan 0,50 ga teng. Qazishma jarayonida ochilgan
me’moriy qurilma qoldiglari va topilmalar tarkibiga ko‘ra, bu tepa qadimgi shahar aholisining
Quyoshga sig‘inadigan muqgaddas ibodatxonasi bo‘lgan. Ibodatxonaga bundan 2 ming yil avval asos
solingan. Arablar bosqini davrida ibodatxona vayron etilib, keyin qayta tiklanmagan. Xozirgi kunda
Uchtepa-2 yodgorligi milodiy VIII asr oxirlaridan shakllana boshlagan va xozirgacha davom etib
kelayotgan qishloq gabristoni bilan qo‘shilib ketgan. Xatto, keyingi yillarda uning quyoshga o‘ngay
tomonida gabrlar paydo bo‘la boshlaydi. Yodgorlikda arxeologik qazishmalar boshlangach, gishloq
ogsoqollarining roziligi olinib, bunga chek qo‘yildi.

Yodgorlikni o‘rganishda avval uning eng baland nuqtasiga reper (dastlabki) nuqtasi
belgilanib, tepa markaziy maydonining ustki qismi 2x2 metrli kvadrat setkalarga bo‘lib chiqildi. Har
bir kvadrat maydoni sho‘rhok mayin tuproqdan 1 metr chuqurlikda tozalandi. Tozalangan maydondan
na qurilish goldiqlari, na sopol parchalari uchratildi. So‘ng tepa maydoni 4 ga bo‘linib, ular ham birin-
ketin sho‘rhok mayin tuproqdan tozalana boshlandi. Aynigsa tepasini shimol va shimoliy-sharqiy
tomonlari tevarak-atrof aholi tomonidan chiqindixonaga aylantirilgan bo‘lib chiqdi. Yodgorlikning
bu gismini chigindidan tozalash davomida uning bu tomonlari materikkacha buzib tashlanib, turli xil
xo‘jalik xonalari qurilganligi tufayli tegishli madaniy qatlam saqlanmaganligi aniglandi. Shundan
so‘ng yodgorlikning yoshini aniqlash, yodgorlikda tarkib topgan madaniy qatlamlarning xronlogik
ketma-ketlikda shakllanishini o‘rganish magsadida uning ikki joyida strategrafik shurf va transheya
qazildi.

Stretegrafik shurf(3-rasm) tepalikning shimoli-g‘arbiy tomonida, tepalik chegarasi 3,5%2,40
metr xajmda qazildi. Uning chuqurligi xozirgi er satxidan to ona er (materik) gatlamiga 1,70 sm. ni
tashkil etadi. Ona er materik qatlami och-jigarrangli tuproqdan iborat bo‘lib, uning ustida kulrang
qatlam joylashgan. Bu qatlamda tiniq va qizil rangda angoblangan sopol parchalari va hayvon
suyaklarining siniqlari uchratildi. Uning yuqorisida 1,30 sm qalinlikda sarg‘ish tuproqli madaniy
qatlam joylashgan. Bu qatlam tarkibida to‘qqizil va ochqizil ranglarda angoblangan sopol parchalari,
mog‘orbosgan sopol qozon siniglari, yongan o‘tin ko‘mir va uy hayvoni suyaklari uchratildi.
Angoblangan sopol parcharari juda yupga stenkali, kulolchilik charxlarida yasalgan. Qazishmalarni
yuqori qismining yuzi yangitdan chim bosib ketgan. Shurf maydonida qurilma qoldiglari
uchratilmadi.

Stratigrafik transheya (4-rasm) tepalikning shimoliy tomonidan janubga qaratib solindi.
Uning uzunligi 10 m., kengligi 1 metrdan iborat. Transheya kesmasida shimoldan janub tomon paxsa
va xom g‘isht qatlamlari aralash madaniy gatlamlarni kesib 4 metrgacha tushildi, uning janubiy
adog‘ida esa 2 metr masofada 7 metrli chuqurlikda ochildi.

Ma’lum bo‘ldiki, ibodatxona loyi zich qilib yaxshi ishlov berilgan, chamasi 1,5 metr
qalinlikdagi platforma ustiga qurilgan. Transheya kemasining madaniy qatlami qazishma sathidan 5-
5,5 metrgacha davom etadi. Platforma tarkibida arxeologik artefaktlar uchratilmadi, u ko‘kimtir
balchiq loyni eslatadi. Transheya madaniy qatlamlarining pastki qismida antik davrga, yuqori
kesmasida esa ilk o‘rta asrlarga tegishli sopol parchalari va hayvon suyaklari uchratildi.
Transheyaning shimoliy boshlanishidan (chegarasidan) g‘arbiy devori uzunasi bo‘ylab 8,70 m.
masofada 5,5 metr chuqurlikda doira shaklida qurilgan altar-o‘chogning yarmi ochildi. Altarning
diametri 90 sm., uning rezervuari oq rangdagi kulga to‘la. Kullar orasidagi tiniq qizil rangda
angoblangan sopol parchalari topildi. Ushbu altar-o‘choq ibodatxonaning ilk boshgichiga tegishli
bo‘lsa kerak. Stretegrafik transheya qatlamlari tarkibini o‘rganishda, uning kesmasida platforma va
madaniy qatlamlarning xronologik ketma-ketlikda o‘rganish og‘ir kechdi, ya’ni transheya kesmasida
madaniy qatlamlarni bir-biridan ajratish juda qiyin bo‘ldi. Chunki, obekt tuprog‘ning xom loydan
qurilgan paxsa va g‘ishtlarning tarkibini sho‘r bosgan, uning qurilishida ishlatilgan ko‘kimtil balchiq

loy va joyning sho‘r bosgan, uning qurilishida ishlatilgan ko‘kimtir balchiq loy va joyning g‘alvirak
tuprog‘i gamish va yong‘oq ildizlariga to‘la bo‘lib, asrlar davomida ana shu gamish va yong‘oq
ildizlari amalga kirib, tepalikning ostidan to yuzasiga qadar, tepalik tanasini butunlay qamrab olgan.
Yantoq tomirlari kattalashib, xatto ibodatxona atashkalarini xar joydan yorib chiqib, madaniy gatlam
va uyning qurilmalarini saqlashiga katta zarar keltirgan. Ana shu shu yovvoyi o‘t-o‘simliklarni
joylanishi tufayli ibodatxona devorlari va madaniy qatlamlar katta zarar ko‘rib-ugalanib, devorlaning
saglanishi xam, ilmiy labaratoriya kesmasida aks etganidek, galvirak xolatda yoki shu yovvoyi o‘t-
o‘simliklarni jonlanishi tufayli ibodatxona devorlari bizgacha etib kelgan. Tepalikning qaysi qismini
ochib oynadek tozalamaylik 3-4 kun o‘tar-o‘tmas ildizi chuqur ketgan yantoq va qamish nishlari o°sib
chiga boshladi. Ochilgan maydonni sho‘r bosadi. Bu holat transheya kesmasida ham yaqqol ko‘zga
tashlanadi. Ammo, ilmiy ekspeditsiya oldida gator muhim vazifalar turar edi. Ulardan eng asosiysi
qadimgi muhandislarning ibodatxona qurilishidagi bosh g‘oyaviy rejasini arxeologik gazishmalar
orqali aniqglash edi. Uchtepa 2 ob’ekti taxmin qilinganidek mozor-qo‘rg‘on bo‘lib chigmadi, aksincha
qandaydir gadimgi me moriy qurilma bo‘lib, uni qazish jarayonida o‘zbek xalqining islom diniga
qadar otashparastlik diniy e’tiqodi bilan bog‘liq favqulodda noyob, jahon turistlarining digqat-
e’tiborini o‘ziga tortuvchi Otashparastlik ibodatxonasi bo‘lib chiqdi.

5.Xulosalar:

Arxeologik izlanishlar natijasida Uchtepa-2 ob’ekti markaziy otashparastlik ibodatxonasi
ekanligi tasdiglandi. Shundan so‘ng faraz tug‘iladiki, ibodatxona mavjud bo‘lgan hududda albatta
shahar ham bo‘lishi kerak. Ushbu farazni isbotlash magsadida yozma manbalarga murojat etildi.
Yozma manbalarning guvohlik berishicha, ushbu ob’ekt joylashgan hudud Xaylom shahri ekanligi
tarixiy dalillarda o‘z isbotini topmoqda (Koson - Axsikat besh farsax, Axsikat - Vonkas etti farsax,
Vonkas - Xaylom uch farsax, Vonkasdan daryogacha (Qoradaryo) bo‘lgan yo‘l bir farsaxdan bir oz
ziyoda). Manbalardagi ma’lumotlarni taqqoslash, taxlil gilganimizda Xaylom daryosi (Norin) bilan
Qoradaryo o‘rtasidagi Miyon Ruvzon yoki Miyon Rudan okrugining bosh shahri Xaylom Uchtepa
yodgorliklari joylashgan joyda, Vonkas yoki Vanket shahri esa hozirgi Sartepa yodgorligi joylashgan
hudud ekanligi ma’lum bo‘ldi. Loyiha oldida turgan asosiy vazifa nafaqat yangi ochilgan
otashparastlik ibodatxonasini o‘rganib ilmiy muomilaga kiritish, shu bilan birga uni «Moviy osmony
ostidagi muzey qilishga ilmiy jihatdan tayyorlash edi. Bu masalada Namangan viloyati hokimiyat
rahbarlari bilan kelishilib, hokimiyat va «O‘zbekturizm» homiyligida ibodatxona otashkadalari va
me’moriy devor qoldiglari namoyishida uning noyob topilmalarini ekspozitsiya stendlariga
joylashtirib, ichki va xalgaro turizm uchun yangi ob’ektni tayyorlash ko‘zda tutildi. Hozirgi kunda
mana shu magsadni amalga oshirish yo‘lida izlanishlar olib borilmoqda.

ILOVA

1-rasm. Tarixiy Miyon Rudon muzofoti o’rnidagi yodgorliklar xaritasi.

2-rasm. Uchtepa-1 va Uchtepa-2 obyektlarining google earth dasturida olingan surati.

Chim gatlami

Yumshoq g*alvirak tuproq gatlami

Balchiq qatlami

Kuygan qizil qatlam

Gtisht qatlami

Qoramtir kulrang gatlam

Kulrang

Sho‘x qatlami
Qoramtir kulrang qgattiq gatlam

Sarg‘ish kulrang
Tosh qatlami

Zichlangan (preslangan) qatlam

Materik qatlami

3-rasm. Stratigrafik shurf. Uchtepa-2

Gtalvirak tuprog
yantoq va qamish o‘sib
madaniy qatlamni buzib yuborgan.

paxsa-g'isht devor
so‘nggi antik davr

paxsa g'isht Ushbu oraliqda g*isht parchalari uchraydi.

devor

g*isht devor
ilk antik davr

Slaltar o*chog Ne 51

balchiq ko‘kimtir gatlam

LIFTL LSS LSS AL LSS

Transheya kesmasi

4-rasm. Stratigrafik transheya. Uchtepa-2

